
«Հայաստանի Հանրապետության կառավարության 2018 թվականի դեկտեմբերի 13-ի N 1467-Ն որոշման մեջ փոփոխություններ կատարելու մասին ՀՀ կառավարության որոշման նախագծի վերաբերյալ ստացված 
դիտողությունների և առաջարկությունների
	Առաջարկության հեղինակը,
գրության ամսաթիվը,

գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	3

	1. ՀՀ արդարադատության նախարար, 

04.12.2019թ.

N 01/27.1/27626-2019
	1. «Հայաստանի Հանրապետության կառավարության 2018 թվականի դեկտեմբերի 13-ի N 1467-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծով (այսուհետ՝ նախագիծ) նախատեսվում է լրացնել նոր 11-րդ ենթակետ: Այս առումով հայտնում ենք, որ գործող որոշման մեջ արդեն իսկ առկա է 11-րդ ենթակետ:

2. Նկատի ունենալով, որ նախագծի 1-ին կետով նախատեսվում է կարգավորում, համաձայն որի՝ համախառն եկամտից նվազեցվող կոնյակի սպիրտների և կոնյակների գծով առաջացող բնական կորուստների չափերը տարածվում են նաև խաղողի, մեղրի, պտուղների և հատապտուղների թորվածքների և օղիների արտադրության վրա, իսկ կոնյակի սպիրտների և կոնյակների գծով առաջացող բնական կորուստների չափերը նախատեսված են Հայաստանի Հանրապետության կառավարության 2018 թվականի դեկտեմբերի 13-ի N 1467-Ն որոշման 3-րդ հավելվածով, ուստի առաջարկում ենք համապատասխան փոփոխություններ կատարել նաև հիշյալ հավելվածում:


	Ընդունվել է։
	Որոշման նախագիծը և ՀՀ կառավարության 2018 թվականի դեկտեմբերի 13-ի N 1467-Ն որոշման N 3 հավելվածը շարադրվել են նոր խմբագրությամբ։

	2. ՀՀ ֆինանսների նախարար,

06.11.2019թ.,
N 01/2-3/17671-2019
	Դիտո​ղու​​թյուն​ներ և առաջարկություններ չկան:


	 
	

	3. ՀՀ պետական եկամուտների կոմիտեի նախագահ,
28.10.02019թ.,

01/3-3/67147-2019
	  Նախագծով առաջարկվում է որոշման 1-ին կետը լրացնել 11-րդ ենթակետով և սահմանել, որ նույն կետի 3-րդ ենթակետով սահմանված հարկման բազայի որոշման նպատակով համախառն եկամտից նվազեցվող կոնյակի սպիրտների և կոնյակների գծով առաջացող բնական կորուստների չափերը տարածվում են նաև խաղողի, մեղրի, պտուղների և հատապտուղների թորվածքների և օղիների արտադրության վրա:

  Վերը նշվածի հետ կապված անհրաժեշտ է հաշվի առնել, որ ՀՀ կառավարության 18.12.2018թ. N 1467-Ն որոշմամբ սահմանված են հարկման բազայի որոշման նպատակով համախառն եկամտից նվազեցվող գույքի բնական կորուստների չափերը, որոնք հետևանք են դրանցում ընթացող ֆիզիկաքիմիական պրոցեսների և օդերևութաբանական գործոնների ազդեցության, տրանսպորտային միջոցների օգտագործման, ինչպես նաև պահպանման ժամանակ դրանց որակական ու քանակական պարամետրերի փոփոխության (պակասուրդի)։ Իսկ արտադրության գործընթացում առաջացող կորուստները չեն հանդիսանում բնական կորուստներ, այլ հանդիսանում են տեխնոլոգիական կորուստներ, որոնք հարկման բազայի որոշման նպատակով համախառն եկամտից նվազեցվում են ՀՀ հարկային օրենսգրքի 122-րդ հոդվածի 5-րդ և 7-րդ մասերով սահմանված կարգով: 

   Միաժամանակ, խաղողի, մեղրի, պտուղների և հատապտուղների թորվածքների և օղիների գծով առաջացող կորուստների չափերը հստակ սահմանելու նպատակով առաջարկում ենք նախագծով նախատեսվող լրացումները կատարել որոշման 3-րդ հավելվածում, որով սահմանված են հարկման բազայի որոշման նպատակով համախառն եկամտից նվազեցվող կոնյակի սպիրտների և կոնյակների գծով առաջացող բնական կորուստների չափերը (քանի որ նախագծի հիմնավորմանը համապատասխան՝ խաղողի, մեղրի, պտուղների և հատապտուղների թորվածքների և օղիների արտադրության ժամանակ առաջացող բնական կորուստի չափերն ըստ էության նույնն են, ինչ որ կոնյակի սպիրտների և կոնյակների գծով առաջացող բնական կորուստների չափերը):
	  Ընդունվել է։ 
	Որոշման նախագիծը և ՀՀ կառավարության 2018 թվականի դեկտեմբերի 13-ի N 1467-Ն որոշման N 3 հավելվածը շարադրվել են նոր խմբագրությամբ։


